
REKA BENTUK INSTRUMEN PENTAKSIRAN Kertas Bahasa Melayu Penulisan UPSR ini mengandungi tiga bahagian, iaitu Bahagian A, Bahagian B dan Bahagian C. Bahagian A terdiri daripada satu (1) soalan respons terhad yang mesti dijawab. Markah yang diperuntukan ialah 10. Bahagian B terdiri daripada tiga (3) soalan pilihan soalan berbentuk respons terbuka dan perlu dijawab satu (1). Markah yang diperuntukan ialah 30. Bahagian C terdiri daripada satu (1) soalan respons terhad yang mesti dijawab Markah yang diperuntukan ialah 20. Konstruk yang diukur ialah: a) Keupayaan membina ayat b) Keupayaan menggunakan kata c) Keupayaan menggunakan kosa kata d) Keupayaan melahirkan dan menyampaikan idea e) Keupayaan menggunakan ejaan dan tanda baca



PRESTASI CALON SECARA KESELURUHAN Secara keseluruhannya prestasi calon pada tahun ini baik dan setara dengan prestasi keseluruhan tahun lepas. Sebahagian besar calon boleh menjawab mengikut kehendak soalan. Calon dapat memberikan idea yang bernas dan menyampaikannya dengan struktur ayat yang betul. Calon juga menggunakan pelbagai imbuhan, kata ganda dan kata majmuk yang betul. Penggunaan kosa kata oleh calon dalam jawapan sangat meluas. Kesalahan ejaan dan tanda baca yang dilakukan oleh calon sangat sedikit. Namun terdapat segelintir calon menyampaikan idea dengan ayat yang tidak gramatis, penggunaan kata dan kosa kata yang terhad dan tidak sesuai serta tidak menguasai kemahiran tanda baca dan ejaan. PRESTASI MENGIKUT KUMPULAN CALON Kumpulan Tinggi Kemahiran menulis dapat dikuasai oleh calon dalam kumpulan ini dengan baik. Jawapan calon menepati kehendak tugasan. Pengolahan isi sangat jelas, tepat, tersusun dan menarik. Kesalahan bahasa seperti ejaan dan tanda baca adalah minimum dan tidak menjejaskan jawapan calon. Calon menguasai pengetahuan bahasa yang betul.

Kumpulan Sederhana Calon masih dapat memahami arahan dan kehendak tugasan. Isi yang dikemukakan mudah dan ringkas. Calon menggunakan ayat tunggal dalam jawapan. Kata dan kosa kata yang digunakan agak terhad dan kurang sesuai dengan soalan. Terdapat kesalahan dalam struktur ayat, imbuhan, ejaan dan tanda baca tetapi tidak menjejaskan ayat. Calon menguasai pengetahuan bahasa pada tahap sederhana. Pengolahan idea dalam jawapan calon adalah mudah dan ringkas. Jawapan juga tidak disertai dengan huraian dan contoh. Kumpulan Rendah Calon tidak memahami kehendak tugasan. Pengolahan idea tidak jelas, tidak tepat dan tidak berkaitan. Calon melakukan banyak kesalahan struktur ayat, kata, kosa kata, ejaan dan tanda baca. Masih ada calon yang menyalin soalan dan menggunakan bahasa yang tidak difahami.

PRESTASI TERPERINCI Bahagian A



Calon dikehendaki menulis lima ayat yang lengkap tentang suasana di kantin sekolah. Contoh: menikmati makanan, mengelap, segelas minuman, sepinggan nasi, sehelai kain, berbaris, berbual-bual dan tertib

Contoh di atas menunjukkan kekuatan calon yang menulis ayat dengan lengkap dan bertepatan dengan gambar yang diberi. Ayat yang ditulis juga menepati kehendak tugasan. Perbendaharaan kata yang digunakan meluas seperti menikmati makanan, menatang minuman, sepinggan nasi, segelas minuman, sehelai kain dan mengelap meja. Calon dapat menulis menggunakan tanda baca dan ejaan yang betul.

Antara kelemahan calon dalam memberi jawapan adalah idea yang diberikan tidak berkaitan dengan grafik. Ayat-ayat yang digunakan mudah, ringkas dan tidak menarik. Kosa kata yang digunakan oleh calon adalah terhad dan tidak tepat. Terdapat banyak kesalahan struktur ayat, imbuhan, tanda baca dan ejaan. Ada juga calon menulis idea yang berulang.

Contoh jawapan di atas menunjukkan calon melakukan pelbagai kesilapan dalam ayat seperti kosa kata, imbuhan, struktur ayat dan idea.



Contoh: Salah perkerja megelap mengangkat nasi memberi kuih-muih mentong sampah

Bahagian B Soalan 1 Kamu ingin memiliki sebuah rumah apabila dewasa nanti. Tulis karangan tentang rumah yang ingin kamu miliki itu. Calon dikehendaki menulis tentang ciri-ciri rumah yang ingin dimilikinya apabila dewasa nanti. Calon bebas menulis karangan tentang rumah impian mereka. Contoh pendahuluan karangan:



Jawapan yang cemerlang menunjukkan calon dapat menulis pendahuluan karangan yang berkaitan dengan arahan soalan yang diberikan dengan baik. Misalnya, calon menulis ayat pendahuluan yang berkaitan dengan rumah yang ingin dimiliki. Contoh penutup karangan:



Calon mengakhiri karangan dengan membuat kesimpulan yang berkesan. Calon juga mengemukakan cadangan dan harapan untuk memiliki rumah idamannya.

Contoh ayat yang gramatis dan kata serta kosa kata yang meluas:



Jawapan calon di atas dapat menggunakan pelbagai ayat yang gramatis bertepatan dengan tugasan. Penggunaan kata dan kosa kata meluas serta sesuai. Pengolahan idea tentang rumah idaman sangat baik dan penyampaian yang jelas,tersusun dan menarik. Tiada kesalahan ejaan dan tanda baca.



Kelemahan jawapan di atas ialah calon menulis ayat yang tidak gramatis. Terdapat kesalahan struktur ayat yang ketara. Kosa kata yang digunakan oleh calon sangat terhad. Calon tidak mengembangkan idea dengan tepat menyebabkan penyampaian tidak menarik.

Antara kesilapan yang dikesan ialah menulis idea yang tidak berkaitan dengan tugasan. Jawapan yang ditulis tentang rumah orang lain atau rumah yang sedang didiaminya.

Soalan 2 “Guru kelas telah memilih aku untuk mewakili sekolah dalam suatu pertandingan. Mulai hari itu aku...” Mulakan karangan kamu dengan “Mulai hari itu aku... Calon dikehendaki menyambung cerita berdasarkan pendahuluan dan mengaitkannya dengan situasi yang diberi.



Jawapan di atas dapat memahami kehendak soalan yang diberi iaitu menyambung cerita berkaitan dirinya mewakili sekolah dalam suatu pertandingan. Calon menulis ayat-ayat yang gramatis. Calon juga menggunakan kata dan kosa kata yang meluas seperti cergas, meminta izin, berdekatan dan berlatih. Pengolahan idea sangat baik dengan penyampaian yang jelas, tersusun dan menarik.

Kelemahan jawapan di atas ialah idea yang diberikan adalah berkaitan dengan tugasan tetapi pengolahan idea kurang menarik dan penggunaan kata serta kosa kata terhad. Jawapan calon mengandungi pelbagai kesalahan struktur ayat, kata, imbuhan, ejaan dan tanda baca.

Kelemahan jawapan di atas adalah tidak menulis tentang pertandingan mengikut kehendak tugasan. Sebaliknya, jawapan yang ditulis berkaitan perhimpunan sekolah.

Jawapan calon tidak memulakan karangannya seperti yang dikehendaki oleh soalan.

Soalan 3 Sekolah kamu telah mengadakan satu perkhemahan tahunan. Sebagai setiausaha, kamu diminta untuk menyediakan laporan perkhemahan tersebut. Tulis laporan itu dengan lengkap. Calon sebagai setiausaha dikehendaki menulis karangan berformat laporan. Laporan yang ditulis hendaklah tentang perkhemahan anjuran sekolah.



Jawapan calon cemerlang dapat menulis karangan mengikut format laporan yang betul. Calon menulis ayat-ayat yang gramatis mengandungi kata dan kosa kata yang meluas seperti persembahan tradisional, berganding bahu, memetik gitar dan mendeklamasikan sajak. Idea pula ditulis dengan jelas dan menarik bersesuaian dengan laras bahasa laporan.

Penulisan karangan di atas yang tidak menggunakan format laporan yang lengkap. Contohnya laporan ditulis tanpa pelapor, tarikh dan tajuk.

Penulisan karangan di atas tidak mengikut format laporan sebaliknya menggunakan format yang lain seperti catatan dan cerita.

Bahagian C



Calon dikehendaki menulis empat nilai yang tersirat berserta contoh yang sesuai daripada petikan yang diberi. Jawapan mestilah ditulis dalam satu perenggan.



Bahasa Melayu SJK



20



Kupasan Mutu Jawapan UPSR 2014



Antara kekuatan jawapan yang diberikan oleh calon ialah dapat menulis empat nilai yang betul beserta huraian lengkap berdasarkan petikan yang diberi. Penggunaan ayat yang gramatis, imbuhan, kosa kata, penanda wacana, tanda baca dan ejaan yang betul.

Kelemahan jawapan calon adalah calon boleh menyatakan nilai murni yang betul tetapi huraian yang tidak tepat.

Kesalahan struktur ayat masih terdapat dalam contoh di atas.



Bahasa Melayu SJK



23



Kupasan Mutu Jawapan UPSR 2014



Antara kelemahan jawapan di atas ialah menulis nilai yang berulang.

SARANAN KEPADA CALON



Bahagian A 1.



2.



3. 4.



Calon mestilah membaca arahan dengan teliti sebelum menjawab soalan. Mereka perlu mengenal pasti kehendak soalan iaitu suasana yang terdapat dalam gambar sebelum menulis ayat. Tandakan aktiviti atau suasana yang dilakukan oleh pelaku (watak). Calon perlu mengenalpasti dan pelbagaikan subjek dalam ayat. Seterusnya, menulis dan mencatat kata kerja yang tepat berkaitan gambar. Kemudian, bina lima ayat yang lengkap. Setiap ayat sewajarnya ditulis dalam bentuk penomboran (1 hingga 5). Setiap nombor mempunyai satu ayat sahaja. Calon diingatkan hanya menulis lima ayat. Elakkan menulis dalam bentuk penceritaan. Penanda wacana tidak diperlukan.



Bahagian B 1.



2.



Calon perlu membaca dan memahami arahan dan kehendak soalan. Baca ketiga-tiga soalan yang diberi sebelum membuat pilihan. Faham kehendak soalan yang dibaca tadi. Kemudian, pilih soalan yang boleh dikuasai dengan baik. Bagi karangan yang berformat, hendaklah menulis karangan dengan format yang betul. Sebelum menulis, bina rangka karangan berdasarkan kehendak soalan. Karangan mestilah dimulakan dengan pendahuluan, pemerengganan isi dan diakhiri dengan penutup.



Bahagian C 1. 2. 3. 4. 5.



6.



Arahan dan kehendak soalan perlu difahami dengan jelas. Fahamkan frasa yang mempunyai nilai dan senaraikan nilai-nilai yang diperoleh. Pilih empat nilai yang tepat dan tulis jawapan dalam satu perenggan. Pastikan huraian yang ditulis mesti berkaitan dengan petikan. Bagi menghasilkan jawapan yang baik, calon perlu menggunakan penanda wacana yang sesuai seperti di samping itu, selain itu, seterusnya dan sebagainya. Semak semula setiap jawapan yang telah ditulis. Elakkan pengaruh bahasa ibunda dalam ayat. Bagi menghasilkan penulisan yang baik, calon perlu banyak membuat latihan penulisan serta membuat rujukan daripada pelbagai sumber.



Bahasa Melayu SJK



25



Kupasan Mutu Jawapan UPSR 2014



SARANAN KEPADA GURU 1.



2.



3.



4.



5.



Guru perlu menggunakan buku teks dalam pengajaran serta bahan rujukan lain sebagai panduan. Penggunaan Buku Daftar Kata yang dibekalkan oleh Bahagian Perkembangan Kurikulum haruslah dititikberatkan bagi peluasan kosa kata murid. Pelbagai strategi, pendekatan, kaedah dan teknik boleh digunakan oleh guru dalam proses pembelajaran dan pengajaran bagi menarik minat murid. Teknik membina rangka karangan, pengajaran bertema, pendekatan proses membina karangan merupakan satu teknik yang mampu membantu murid meningkatkan mutu penulisan karangan yang mantap dan menarik. Bagi membantu murid mengatasi kelemahan dalam penulisan, guru perlulah memberi bimbingan secara terperinci berkaitan kekuatan dan kelemahan tugasan yang dihasilkan oleh murid. Hasil-hasil karangan yang cemerlang dipamerkan di sudut bacaan atau di ruangan bahasa sebagai satu rangsangan kepada murid lain untuk dijadikan contoh. Dalam proses pembelajaran dan pengajaran, setiap kemahiran seperti mendengar, bertutur, membaca dan menulis perlu dilaksanakan bagi memastikan murid menguasai kemahiran asas bagi menghasilkan karangan yang baik. Guru perlu memberi perhatian kepada murid yang masih belum menguasai penulisan dengan memberikan pelbagai bentuk latihan seperti karangan berpandu, karangan separa berpandu, karangan terkawal, karangan separa terkawal serta karangan bebas mengikut tahap kemampuan murid. Kepelbagaian jenis karangan wajar didedahkan kepada murid dengan memberi contoh-contoh sebagai bahan rangsangan. Guru mestilah memberi penerangan dan penekanan format karangan agar murid dapat menulis karangan yang lengkap dengan tepat.

